GEKKE WEKKERS
Met erkenning aan NEIL VERWEY uit  “Brokkies uit Japan” [Japan Mission; Ikoma City, Japan. (Jm@japmission.org)]

In Japan maak hulle unieke wekkers om jou in die oggend aan die gang kry. Om vroeg op te staan kan jou lewe verander, maar daar is sommige mense wat net nie uit die bed kan kom nie. Een van die wekkers bel jou vriende as jy nie wakker word nie! Dit skakel wildweg nommers op jou selfoonlys as jy nie die onuitstaanbare harde gelui aanspreek nie. Met ander woorde, as jy nie jouself uit die bed sleep en die wekker dooddruk nie, sal jy binne tien minute woedende vriende hê wat wonder waarom jy hulle 05:00 in die oggend bel!
Hoe sal jy daarvan hou om deur oorverdowende sarsies masjien-geweervuur wakker gemaak te word? Ander wekkers is so hard dat hulle die dooies kan wek! ‘N Wekker vir die vasste slapers gaan af met Supersoniese knal! Hierdie turbineskroef gedrewe, ultra harde wekker het ook nagvisie wysers en polsende waarskuwingsligte. Dit waarborg om selfs die diepste slaper uit die bed te boender! Hierdie unieke wekker het ‘n verstelbare toon en volume met ‘n maksimum hardheid van 113 desibels, wat harder is as ‘n lughamerboor. Nie net sal die wekker se hoë toonhoogte jou uit die bed laat wip nie, maar onder die matras is daar ‘n klein, skynbaar onskuldige toestel, wat met sy unieke vibrasie eienskap, jou byna letterlik uit die bed skiet. 
Waarom elke oggend wakker word met die rustige gekwetter van voëltjies wanneer jy liewer van die matras af geskiet kan word met die Tydbom-Wekker? “Watter draad moet ek knip?” wroeg jy wanneer jy wakker word. “Rooi? Blou? Geel?” Tik tak! Tik Tak! Hierdie spanningsvolle toneel van ‘n bom wat ontlont word, is algemeen in flieks en nou kan enigeen dit ervaar met die Word-Wakker-Gevaar-Bom-Wekker! Drie minute voor die wekker moet afgaan, kondig ‘n stem aan dat die “bom” binnekort gaan ontplof. Tien sekondes voor die tyd, begin die aftelling “10, 9, 8. . .” Om die bom te ontlont moet jy die draad, wat dieselfde kleur is as die lig wat op die toestel aangedui word, ontkoppel. En as jy te stadig is . . . kaboem! Die wekker ontplof nie regtig nie, maar dit maak ‘n oorverdowende plofgeluid. Die draad wat die toestel ontlont word elke dag na willekeur gestel, so, jy moet fisies wakker word om te sien watter kleur aangedui word.
Die Bybel het baie te sê oor die onderwerp om mense uit die bed te kry! “Hoe lank, luiaard, sal jy bly lê, wanneer sal jy opstaan uit jou slaap?” (Spreuke 6:9, OV) Wat egter meer belangrik is, is om geestelik wakker te word! “Ontwaak, jy wat slaap, en staan op uit die dode, en Christus sal oor jou skyn” (Efésiërs 5:14, OV). Sonder Christus is ons in ons sonde dood, maar as ons Hom vertrou sal Hy ons wonderbaarlik wakker maak sodat ons vir altyd in Sy glansryke lig mag wandel.    Bron: Internet Maandag, 07 Desember 2009

